
	Եզրակացություն

	
	ՀՀ ֆինանսների նախարարություն 
	Պայմանագրի 7․7-րդ կետի համաձայն՝ Պայմանագրի 7․1-րդ կետով նախատեսված ժամկետը լրանալուց հետո կողմերի փոխադարձ համաձայնությամբ ընտրված անկախ գնահատողի կողմից կատարված վերագնահատման արդյունքների հիման վրա Հավատարմագրային կառավարիչն իրավասու է ստանալու Ընկերության զուտ ակտիվների արժեքի աճի 60 տոկոսը՝ հավատարմագրային կառավարչի գործունեության ծրագրի մեկնարկի ժամանակ Ընկերության զուտ ակտիվների սկզբնական արժեքի համեմատ՝ կողմերի փոխադարձ համաձայնությամբ ընտրված անկախ գնահատողի կողմից կատարված վերագնահատման արդյունքների հիման վրա:
Պայմանագրային վերոնշյալ պարտավորության կատարման նպատակով ՀՀ կառավարության 2017 թվականի օգոստոսի 17-ի թիվ 1007-Ա որոշմամբ Հայաստանի Հանրապետության անունից թողարկվել և Հավատարմագրային կառավարչին տրամադրվել է Պայմանագրի գործողության ժամկետի ավարտի՝ 2017 թվականի սեպտեմբերի 30-ի ամսաթվով կազմված, տարեկան 4 տոկոս եկամտաբերությամբ, ընդամենը 2,500,000,000 դրամ գումարի չափով հասարակ մուրհակներ, որից՝ 1,000,000,000  դրամի չափով մուրհակների մարումը մինչև 2018 թվականի դեկտեմբերի 20-ը, 750,000,000 դրամի չափով մուրհակների մարումը մինչև 2019 թվականի դեկտեմբերի 20-ը, իսկ 750,000,000  դրամի չափով մուրհակների մարումը մինչև 2020 թվականի դեկտեմբերի 20-ը եռամսյակային հավասարաչափ մարումներով՝ ՀՀ պետական բյուջեի միջոցների հաշվին իրականացնելու պայմանով։
Հետագայում, սակայն, Պայմանագրի գործողության ժամկետը (2017 թվականի սեպտեմբերի 30) երկարաձգվել է ՀՀ կառավարության 2017 թվականի հոկտեմբերի 12-ի թիվ 1335-Ա և 2018 թվականի մարտի 22-ի թիվ 307-Ա որոշումներով։ 
Ելնելով վերոգրյալից՝ գտնում ենք, որ Պայմանագրի գործողության ժամկետը պետք է երկարաձգել ՀՀ կառավարության որոշմամբ: 
Միևնույն ժամանակ առաջարկում ենք քննարկման առարկա դարձնել Հավատարմագրային կառավարչին տրամադրված ընդհանուր 1․500․000․000 ՀՀ դրամ արժեքով չմարված մուրհակները հետ կանչելու նպատակահարմարության հարցն այն հաշվառմամբ, որ Ընկերության զուտ ակտիվների արժեքի աճի 60 տոկոսն Ընկերությանը պետք է տրամադրվի հավատարմագրային կառավարման ավարտին՝ հաշվանցելով արդեն իսկ մարված 1․000․000․000 ՀՀ դրամ արժեքով մուրհակների գումարը՝ նկատի ունենալով, որ Ընկերության զուտ ակտիվների արժեքի աճը, հետևաբար նաև Հավատարմագրային կառավարչին վճարվելիք գումարի չափը ակտիվների վերագնահատման արդյունքում կարող է փոխվել։ 

	ՀՀ կառավարության 2016թ. նոյեմբերի 24-ի N1240-Ա որոշման հիման վրա ՀՀ կառավարության և <<Հայփոստ Թրասթ Մենեջմենթ>> ՓԲԸ-ի միջև 2016թ. դեկտեմբերի 14-ին կնքված <<Հայփոստ>> ՓԲԸ-ի բաժնետոմսերով հավաստված իրավունքների հավատարմագրային կառավարման մասին պայմանագրում 7.7 կետ չկա: 

